
ᖁᕕᐊᓲᑎᒋᔭᔅᓯᓐᓂ ᐅᖃᐅᑎᑎᒍᑦ 

 
ᐃᖃᓗᐃᑦ (ᓄᓇᕗᑦ), ᒫᔾᔨ 27, 2009 – ᐃᓱᒪᒋᔭᔅᓯᓐᓂᒃ ᑐᓴᕈᒪᕗᒍᑦ ᓄᓇᕗᑦ ᐊᕐᕌᒍᓂ ᖁᓕᓂᒃ 
ᓇᓪᓕᐅᓐᓂᖅᓯᐅᕐᓂᐊᓕᖅᑎᓪᓗᒍ ᐊᒻᒪ ᐊᕐᕌᒍᓂ ᖁᓕᓂᒃ ᐊᒡᒋᖅᑐᓂ ᓄᓇᑦᑎᓐᓂ ᐊᒻᒪ ᓄᓇᕗᑦ 
ᒐᕙᒪᒃᑯᓐᓂ ᓯᕗᓕᖅᑎ ᐄᕙ ᐋᕆᐊᕐᒧᑦ ᐊᒻᒪ ᒥᓂᔅᑕ ᑕᒑᖅ ᑰᓕᒧᑦ. ᖃᓄᖅ ᐃᓱᒪᕖᒥ ᐅᖃᓗᒍᓐᓇᓛᖅᐳᓯ 
ᒫᔾᔨ 31-ᒥ ᐅᕗᖓ 1-(800) 336-6186 ᐅᕝᕙᓘᓐᓃᑦ ᐃᖃᓗᖕᓂ 979-0810. 
 
 “ᐊᕐᕌᒍ ᖁᓕᑦ ᐊᑐᖅᓯᒪᓕᖅᑐᖅ ᖃᐅᔨᒪᔪᒍᑦ ᓄᓇᕗᑦ ᓄᓇᑦᑎᐊᕚᓘᖕᒪᑦ, ᐱᕙᓪᓕᐊᔪᑦᑎᐊᕆᒃᐸᒃᖢᓂ 
ᐱᐅᔪᓂᓪᓗ ᐊᓯᔾᔩᕙᓪᓕᐊᓪᓗᑎᒃ,” ᓯᕗᓕᖅᑎ ᐄᕙ ᐋᕆᐊᖅ ᐅᖃᖅᑐᖅ. “ᓄᓇᕗᒻᒥᐅᓂᒃ ᑐᓴᕈᒪᓂᐊᖅᑐᖓ. 
ᖁᕕᐊᓲᑎᒋᓂᐊᖅᑕᔅᓯᓐᓂᒃ ᐅᖃᐅᓯᖃᕈᓐᓇᕐᓂᐊᖅᑐᓯ ᐊᒻᒪ ᑭᓱᓂᒃ ᑕᑯᔪᒪᖕᒪᖔᓯ ᐊᕐᕌᒍᓂ ᖁᓕᓂ 
ᐊᒡᒋᕐᓂᐊᖅᑐᓂᒃ.” 
 
“ᐊᕐᕌᒍᓂ ᖁᓕᓂᒃ ᓇᖕᒥᓂᖅ ᓄᓇᕘᖃᓕᖅᑐᒍᑦ ᐊᒻᒪ ᑭᒃᑯᑐᐃᓐᓇᓄᑦ ᒐᕙᒪᒋᔭᐅᔪᒥ,” ᒥᓂᔅᑕ ᑕᒑᖅ ᑰᓕ 
ᐅᖃᖅᑐᖅ. “ᐊᕐᕌᒍᓂ ᐅᓄᖅᑐᓂ ᐋᔩᖃᑎᒌᒍᑕᐅᕙᒃᖢᓂ ᑕᕝᕗᖓ ᑎᑭᐅᑎᔪᓐᓇᖅᓯᔪᒍᑦ, ᐊᕐᕌᒍᓂ ᖁᓕᓂ 
ᐊᑐᓵᖅᑕᑦᑎᓐᓂᒃ ᐅᐱᒍᓱᒻᒪᕆᒋᐊᖃᖅᐳᒍᑦ ᖁᕕᐊᓲᑎᒋᓗᑎᒍᓪᓗ.” 
 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ, 1993-ᒥ ᐊᑎᓕᐅᖅᑕᐅᓚᐅᖅᓯᒪᔪᖅ, ᓴᖅᑭᑎᑦᑎᔾᔪᑕᐅᓚᐅᖅᐳᖅ 
ᓄᓇᕗᒻᒥ ᐊᒻᒪ ᓄᓇᕗᑦ ᒐᕙᒪᖓᓂ ᐄᐳᕈ 1, 1999-ᖑᑎᓪᓗᒍ. ᐊᖏᖃᑎᒌᒍᑕᐅᔪᖅ ᓴᙱᓂᖃᓕᓚᐅᖅᐳᖅ 
ᔪᓚᐃ 9-ᒥ ᑕᐃᑲᓂᑦᑕᐃᓐᓇᖅ ᐊᕐᕌᒍᒥ ᑕᐃᑲᓂᓗ ᐅᓪᓗᕐᒥ ᐃᓄᖕᓄᑦ ᖁᕕᐊᓲᑎᒋᔭᐅᖃᑦᑕᕆᕗᖅ 
ᓄᓇᕘᓕᒫᒥ. ᐄᐳᕈ 1 ᓄᓇᕘᒥᐅᓕᒫᓄᑦ ᖁᕕᐊᓲᑎᒋᔭᐅᔪᓐᓇᖅᐳᖅ. 
 
ᓯᕗᓕᖅᑎ ᐄᕙ ᐋᕆᐊᖅ ᐊᒻᒪ ᒥᓂᔅᓴ ᑰᓕ IBC-ᑯᓐᓃᓛᕐᒪᑕ ᖃᓄᖅ ᐃᓱᒪᕕᓰᕐᓗᑎᒃ, ᒫᔾᔨ 31, 2009-ᒥ  
8-ᒥ ᐅᓐᓄᒃᑯᑦ 9:30-ᓇᓱᐊᕐᓂᖓᓄᑦ ᕿᑭᖅᑖᓗᖕᒥᐅᑦ ᖃᐅᔨᓴᐅᑎᖓ ᒪᓕᒡᓗᒍ. ᖃᓄᖅ ᐃᓱᒪᕕᑦ 
ᑕᑯᒃᓴᐅᑲᐅᑎᒋᖃᑦᑕᖅᐳᑦ APTN-ᑯᑦ. ᐅᕗᖓ ᐅᖃᓗᒍᓐᓇᓛᖅᐳᑎᑦ 1 (800) 336-6186 ᐅᕝᕙᓘᓐᓃᑦ 
979-0810 ᐃᖃᓗᖕᓂ. 

ᑐᓴᒐᒃᓴᓕᕆᔨ: 
ᑭᐅᕋᓐ ᑲᑉᓘᓇ 
ᓯᕗᓕᖅᑎ ᐄᕙ ᐋᕆᐊᖅ ᐊᒡᓚᕝᕕᖓᓂ 
(867) 975-5059 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 

www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

 


